Talamdan sa
mga Mensahe alang sa Full-time Training
sa Spring Term sa 2022

LINANGKOB NGA HISGOTANAN:
MGA CAPITULO 5 HANGTOD SA 8 SA ROMA—
ANG UNOD/UYOK SA BIBLIA

Mensahe 2

Roma 8—ang Gipunting sa Tibuok Biblia ug ang Sentro sa Uniberso

Basahong Kasulatan: Rom. 7:15—8:2, 10, 6, 11, 28-29; 12:1-2

I. Ang labing maayong paagi nga mahimong mananaog mao ang balaod sa Espiritu
sa kinabuhi sa Roma 8, nga capitulo alang sa desperadong mga matinguhaon—
7:24—8:2, 28-29; Sal. 105:4:

IL.

I11.

A.

Ang Roma 7 mao ang kasinatian sa pagkaanaa nato “sa unod”; ang Roma 8 mao ang
kasinatian sa pagkaanaa nato “sa espiritu” (ang diosnong Espiritu nga nagpuyo sa
atong espiritu ug nasagol kining duha aron ma-usa ka espiritu)—vv. 4, 9-10, 16; 1 Cor.
6:17; 2 Tim. 4:22.

Ang pagpahimulos nato sa balaod sa Espiritu sa kinabuhi sa Roma 8 maghatod nato
sa realidad sa Lawas ni Cristo sa Roma 12; nagbuhat sa sulod nato kining balaora sa
magkinabuhi ta diha sa Lawas ug alang sa Lawas—8:2, 28-29; 12:1-2, 11; Fil. 1:19.

Aron makasinati sa nagpuyo-sa-sulod nga Cristo nga balaod sa Espiritu sa kina-
buhi, kinahanglan makita nato ang tulo ka kinabuhi ug upat ka balaod sa Roma 7
ug 8:

A.

D.

E.

Naa sa atong kalag ang linalang nga kinabuhi sa tawo nga naay balaod sa maayo;
naggikan kining balaora sa natural nga kinabuhi sa tawo, sa ato pa, sa tawo mismo—
7:21-23; Gen. 1:31; Eccl. 7:29.

Naa sa atong unod ang daotan nga satanasnong kinabuhi nga naay balaod sa sala ug
kamatayon; naggikan kining balaora ni Satanas, nga isip sala nagpuyo sa unod sa
mga magtutuo—Rom. 6:6; 7:15-20, 23-24; 1 Juan 3:10; Juan 8:44; Mat. 13:38; 23:33;
3:7; Rom. 3:13.

Naa sa atong espiritu ang dili linalang nga diosnong kinabuhi nga naay balaod sa Espi-
ritu sa kinabuhi; naggikan kining balaora sa Dios, nga isip Espiritu nagpuyo sa
espiritu sa tawo—8:2, 9-10, 16; Juan 1:4; 10:10b; 14:6a; 1 Cor. 15:45b.

Kining tulo ka persona lakip sa tulo ka balaod naa karon sa magtutuo sama gyod sa pag-
kaanaa nila (Dios, tawo, ug Satanas) sa tanaman sa Eden (Gen. 3).

Dugang ning tulo ka balaod sulod sa magtutuo, naa ang kasugoan sa Dios sa gawas
niya—Rom. 7:22, 25.

Samag singsing nga gidayandayanan og hamiling bato ang tibuok Biblia; ang
basahon sa Roma mao ang hamiling bato nga naa sa singsing, ug sama sa ka-
hayag nga nisidlak gikan nianang batoha ang capitulo 8; ang hisgotanan sa
Roma 8 mao ang balaod sa Espiritu sa kinabuhi:

A.

Dunay balaod ang matag kinabuhi ug balaod man ngani kini; ang kinabuhi sa Dios
maoy kinalabwang kinabuhi, ug ang balaod ning kinabuhia maoy kinalabwang ba-
laod—itandi sa Juan 1:4-5; 12:24; 14:6a; 10:10b; 1 Cor. 15:45b.



. Nahikay na ang Tulo-usang Dios pinaagi sa pagpakatawo, pagkalansang sa krus,

pagkabanhaw, ug pagkayab aron mahimong balaod sa Espiritu sa kinabuhi nga

gitaod/gibutang sa atong espiritu ingog “siyentipikong” balaod, awtomatikong prin-
sipyo; usa kini sa kinadak-ang mga nadiskobre, mga pagpahiuli man ngani, diha sa

pamatigayon sa Dios—Rom. 8:2-3, 10-11, 34, 16.

. Ang balaod sa Espiritu sa kinabuhi, ang sinagol nga Espiritu, nagpahigawas nato

gikan sa balaod sa sala ug kamatayon, nagsulbad alang nato sa problema sa sala ug

kamatayon—v. 2; Fil. 1:19.

. Ang balaod sa Espiritu sa kinabuhi mao ang diha-dayong gahom sa diosnong kina-

buhi; kini ang natural nga kinaiya ug ang tiunay, awtomatikong pagbuhat sa dios-

nong kinabuhi—Rom. 8:2; Fil. 2:13; Ezeq. 36:26-27; Prov. 30:18-19; Isa. 40:28-31; Heb.

12:2a; Fil. 4:13; Col. 1:28-29.

. Ang nahikay nga Tulo-usang Dios nga Espiritung taghatag-og-kinabuhi nga gitaod/

gibutang na sa atong espiritu ikapasama sa elektrisidad; ang pagbuhat sa Dios isip

balaod sa diosnong “elektrisidad” sa sulod nato nagkinahanglan sa pagbulig nato sa

“pagpaandar” ning balaora—Fil. 2:12-13.

. Sa mapadayonon tang mohikap sa Ginoo, mapadayonong mokontak Niya, awtomatiko,

diha-dayon, ug walay-pagpangusog nga mobuhat ang balaod sa Espiritu sa kinabuhi—

Rom. 8:10, 6, 11:

1. Mohunong gyod ta sa kaugalingon natong pagpakigbisog ug pagpanlimbasog—
Gal. 2:20a; Rom. 7:15-20:

a. Kon wala nato makita nga balaod ang sala ug nga dili gyod makadaog ning
balaora ang atong pagbuot, natanggong ta sa Roma 7; dili gyod ta makaabot sa
Roma 8.

b. Makadaghan nga gigamit ni Pablo ang iyang pagbuot, apan sublisubli ra nga pag-
kapakyas ang resulta; ang labing maayong mabuhat sa tawo pagbuot ra gyod—
7:18.

c. Kon wala maglihok ang sala sa sulod nato, sala ra kini, apan kon mapukaw kini
sa sulod nato tungod sa pagbuot nato nga mobuhat sa maayo, mahimo kining
“ang daotan”—“Nan, napalgan nako ang balaod dinhi nako nga buot mobuhat
sa maayo, kay naa nako ang daotan”™—v. 21.

d. Imbis nga mobuot, ipatumong gyod nato ang atong hunahuna sa espiritu ug
mag-gawi uyon sa espiritu, motutok ni Jesus—8:6, 4; Fil. 2:13; Heb. 12:1-2.

2. Aron makakinabuhi diha sa atong espiritu, mogugol gyod tag panahon sa pagsud-
ong sa Ginoo, mag-ampo aron makig-ambitay ni Jesus aron maligo sa Iyang na-
wong, masuropan sa Iyang katahom, ug magsidlak sa pagkamaayo kaayo Niya—
Sal. 27:8; 105:4; Mga Alawiton, #784.

3. Mobulig gyod ta sa nagpuyo-sa-sulod, gitaod, awtomatiko, ug nagbuhat-sa-sulod
nga Dios pinaagi sa pag-ampo ug pagkaanaay espiritu nga nagsalig, sa ingon
niana mamintinar ang pakig-ambitay nato sa Ginoo sa kinabuhi ug sa Ginoo sa
buhat—1 Tes. 5:17; Efe. 6:17-18.

4. Magtagad gyod ta sa pagbati sa kinabuhi nga naa sa atong espiritu aron maka-
pabilin ta diha sa pakig-ambitay sa kinabuhi, sa pag-agay sa diosnong kinabuhi,
aron makabuhat ang balaod sa Espiritu sa kinabuhi—Rom. 8:6, 16; 1 Juan 1:2-3,
6-7; Mal. 2:15-16:

a. Ang pagbati sa kinabuhi, sa negatibong bahin, mao ang pagbati sa kamatayon—
kaluya, kahaw-ang, kabalisa, pagkawala-mahimutang, kaguol, kauga, kangitngit,
kasakit, ubp.—Rom. 8:6a.



b. Ang pagbati sa kinabuhi, sa positibong bahin, mao ang pagbati sa kinabuhi ug
kalinaw—kalig-on, katagbawan, kalinaw, pahulay, pagkahinubaran, pagkabubhi,
pagkatinubigan, kasanag, paglipay, ubp.—v. 6b.

IV. Ang Roma 8 maoy punting sa tibuok Biblia ug ang sentro sa uniberso; busa, kon
nagsinati ta sa Roma 8, naa ta sa sentro sa uniberso:

A.

Sa nilabayng eternidad tuyo sa Dios nga mosulod sa tinubos Niyang katawhan aron

mahimo Siyang ilang kinabuhi ug mahimo silang Iyang hiniusang pagpadayag; kini

ang gipunting sa pamatigayon sa Dios—Efe. 1:3-5.

Ang tawo maoy sentro sa kabuhatan sa Dios, kay tuyo man sa Dios nga mapadayag

Siya pinaagi sa tawo; mahimo lang pagpadayag sa Dios ang tawo sa pagsulod sa Dios

kaniya aron mahimong kinabuhi ug sulod sa tawo ug ipausa ang tawo Kaniya aron

magkinabuhi kini pinaagi Niya ug ikinabuhi man ngani Siya; sa ingon niini mapada-

yag ang Dios gikan sa sulod sa tawo.

Niingon ang Zacarias 12:1 nga, “Mao kini ang giingon ni Jehova, nga nagbuklad sa

mga langit ug nagpahamutang sa mga patukoranan sa yuta ug nagporma sa espiritu

sa tawo sulod niya”:

1. Gitupong sa mga langit ug sa yuta ang espiritu sa tawo kay ang espiritu nato mao
man ang dapit nga gitinguhang puy-an sa Dios—Efe. 2:22; itandi sa 2 Tim. 4:22.

2. Alang sa yuta ang mga langit, alang sa tawo ang yuta, ug gilalang sa Dios ang
tawo nga dunay espiritu aron makakontak, makadawat, makasimba, makakina-
buhi kini sa Dios, ug makatuman sa tuyo sa Dios alang sa Dios, ug mausa sa Dios.

. Ang sentro sa uniberso mao nga nisulod ang nahikay nga Tulo-usang Dios kanato ug

nagpuyo karon sa sulod nato; kini ang kinadak-ang milagro; walay naa sa uniberso nga

labi pa kaimportante niini—Isa. 66:1-2; Juan 14:23; 15:4.

Matugob gyod unta tang tanan sa kalipay kay nagpuyo man ang Tulo-usang Dios sa

sulod nato ug nausa nato; Siya ang atong kinabuhi ug persona, ug gihimo ta Niya nga

Iyang panimalay—Efe. 3:14-17.

Ang Espiritung nagpuyo-sa-sulod sa Roma 8 mao ang Tulo-usang Dios:

1. Sa pamulong ang Espiritu sa Dios, pareho rag kahulogan ang Espiritu ug ang Dios,
nagpakita nga usa ra ang Espiritu ug ang Dios—v. 9.

2. Maingon man sab, ang Espiritu ni Cristo, ang Espiritu Niya nga nagbanhaw ni
Jesus gikan sa mga minatay, ug ang Espiritu sa kinabuhi sa Roma 8 nagpakita nga
ang Espiritu mao si Cristo, ang nagbanhaw, ug ang kinabuhi; busa, kay nagpuyo
man sa sulod nato ang Espiritu, naa sa sulod nato ingon nga kinabuhi ang tanang
tulo sa Tulo-usang Dios—vv. 9, 11, 12.

3. Ang Espiritu sa Roma 8 mao ang malangkobon-sa-tanan nga Espiritu nga kinatapo-
sang kahingpitan ug ang pagdangat, ang pag-aplikar, sa Tulo-usang Dios kanato.

4. Naa sa sulod nato ang Tulo-usang Dios nga malangkobon-sa-tanan nga Espiritu
aron masinati ug mapahimuslan nato sa paghimo nato Kaniya nga atong kinabuhi
ug persona; kita ang sudlanan sa Tulo-usang Dios—2 Cor. 4:7.

V. Gipadayag sa Roma 8 nga gihatag sa nahikay nga Tulo-usang Dios isip balaod sa
Espiritu sa kinabuhi ang diosnong kinabuhi ngadto sa mga magtutuo alang sa
ilang pagkinabuhi—vw. 2, 10, 6, 11, 28-29:

A. Sa nadawat nato ang Ginoo sa pagtuo nato Kaniya, nibuhat Siya ingon nga balaod sa

Espiritu sa kinabuhi aron ipaambit ang Iyang Kaugalingon isip diosnon, dili linalang
nga kinabuhi sa Dios (Gk. zoe) nganhi sa atong espiritu; makita gyod unta natong
tanan ang dakong pinadayag nga labing menos zoe ang usa ka bahin sa atong pagka-
tawo, ang atong espiritu; ipatumong ngani nato sa espiritu ang atong salabotan, ma-



VI

VII.

himong zoe ang atong salabotan, nga nagrepresentar sa atong kalag; ikapaambit sab

ang zoe nganha sa atong lawas nga dunay kamatayon pinaagi sa pagbuhat sa balaod

sa Espiritu sa kinabuhi; sa ingon niini mahimo tang mga tawo sa zoe sa tibuok natong
pagkatawo nga dunay tulo ka bahin aron mahimo tang syudad sa zoe, ang Bag-ong

Jerusalem—Bug. 21:6; 22:1-2, 7, 14.

B. Tinguha ug tumong sa Dios nga magkinabuhi ta pinaagi sa diosnong kinabuhi ug ma-
ngalagad og kinabuhi sa uban aron matukod ang iglesia; naa ni Cristo Jesus kining
kinabuhia, ug ang kinabuhi kini sa balaod sa Espiritu sa kinabuhi—Rom. 8:2; 2 Cor.
3:6; 1 Juan 5:16.

C. Makita gyod unta nato nga ang paagi sa pagkinabuhi isip magtutuo pinaagi man sa
balaod sa Espiritu sa kinabuhi; kinahanglan makontrol ug madumalahan ta sa balaod
sa Espiritu sa kinabuhi aron masinati nato ang tinuod ug normal nga Cristohanong
kinabuhi—Rom. 8:2:

1. Segun sa pamatigayon ug walay kataposang tuyo sa Dios, ang gustong buhaton sa
Dios sa kaluwasan Niya pag-umol man sa Iyang Kaugalingon kanato, nga tinubos
nga katawhan Niya, ingon nga atong kinabuhi; ang tinguha sa Dios nga iumol ang
Iyang Kaugalingon kanato ingon nga atong kinabuhi mao ang punting sa Biblia.

2. Kon maluyahon ta, kulang og kinabuhi, tungod kini kay kulang tag espirituhanong
gininhawa; ang espirituhanong pagginhawa pagtawag man sa ngalan sa Ginoo—
Lam. 3:55-56; Mga Alawiton, #255, estansa 2.

3. Sa mapadayonon tang mohanggap sa Espiritu ingon nga kinabuhi ug pakaylapon
Siya sa tibuok natong pagkatawo, labi pa nga Cristo ang madugang kanato; kini
ang pagpanag-iya, pagsinati, ug pagpahimulos nato sa subjectibong Dios sulod sa
atong pagkatawo.

4. Sa madugang ang Dios sa ingon niana sa atong pagkatawo, madawat nato ang ele-
mento sa kinabuhi nga makapatubo nato aron matukod ang Lawas ni Cristo—Col.
2:19.

5. Samtang nagtubo ta pinaagi ning elemento sa kinabuhi, awtomatikong mobuhat sa
sulod nato ang balaod sa Espiritu sa kinabuhi aron mohulma, mopasama, nato sa
dagway ni Cristo; ang Lawas ni Cristo, ang kahupnganan ni Cristo, ang bag-ong
tawo, ug ang masikapuluy-anan sa Dios ug tawo lugwa man sa pagsinati nato ning
kinabuhia—Rom. 8:29.

Ang pagpahimulos nato sa Espiritung nagpuyo-sa-sulod ingon nga awtomatikong
balaod sa Espiritu sa kinabuhi naa sa Lawas ni Cristo ug alang sa Lawas ni
Cristo sa tumong nga samahon ta sa Dios sa kinabuhi, kinaiya, ug pagpadayag
apan dili sa ranggo sa pagka-Dios ug umolon ta, nga mga bahin sa Lawas ni
Cristo, nga dunay tanang matang nga kagamitan—vv. 2, 28-29; 12:1-2; Fil. 1:19;
Efe. 4:11-12, 16.

Sa kinataposan, mag-andam sa pangasaw-onon ni Cristo kining kinabuhia, nga
makapabalik sa Ginoo ug maghatod nato sa sunod nga panahon; tungod niini,
naa sa Roma 8 ang mahinungdanong sentro sa Biblia ug sa uniberso.

